
Уруһуй дьарыгар оҕону сайыннарарга, уруһуйдуу

үөрэтэргэ билиитин-көрүүтүн хаҥатыы таһынан, илиитинэн

тутан-хабан уруһуйдуур сатабылга үөрэтэбит, дьоҕурун

сайыннарабыт.

Дьарыктыырга сүрүн туттуллар ньымаларынан буолаллар:

 көрдөрүү;

 тылынан үөрэтии;

 оҥорторон көрөн үөрэтии (практическай)



Көрдөрөн үөрэтии ньыматыгар киирэллэр:

• эттиги, хартыынаны эбэтэр, 

оҥоһугу көрдөрүү; 

• иитээччи уруһуйдуур ньымалары

көрдөрүүтэ; 

• атын оҕо үлэтин холобурдаан

көрдөрүү. 



Чахчы, илэ эттиги кэтээн көрөн уруһуйдааһын

(натураттан уруһуйдааһын)

Манна мас сэбирдэхтэрэ, лабаа, сибэккилэр,

оонньуурдар, дьон, араас транспорт да буолуохтарын сөп.



Атын оҕо уруһуйун үтүгүннэрэн уруһуйдатыы - үөрэтии

эмиэ биир ньыматынан буолуон сөп.



Кинигэ ойуутун, хартыынаны көрдөрөн үтүгүннэрии

үксүн туһааннаах көрдөрүллэр матырыйаал, эттик

суоҕун солбуйар. Ону таһынан оҕо хаптаҕай балаһаҕа

ойууну хайдах түһэрэр сатабылын өйдүүрүгэр

туһаныллар.



Иитээччи уруһуй үөрүйэхтэригэр үөрэтэр ньымата:

• Туһааннаах көрүҥү, быһыыны (форма) хамнаныы, илии,

тарбах хамнаныыларынан көмөтүнэн көрдөрүү.



Уруһуйга уһуйуу практическай көрүҥэ – үөрэппит

уруһуйдуур ньымалары, сатабыллары чиҥэтии.



Оонньуу ньымалара үөрэтии араас көрүҥнэригэр

туттуллаллар. Холобур, оҕолор уруһуйдуохтаах

оонньуурдара тыыннаҕымсытыллан кинилэри кытта

кэпсэтиэн сөп.



Тылынан үөрэтии ньымаларыгар бэсиэдэ, иитээччи

тылынан уус-уран айымньыны дьарык тиэмэтигэр сөп

түбэһиннэрэн туһаныыта буолар.



Аныгы үйэ балысханнаах сайдыытыгар балыйтаран, үгүс

төрөппүт оҕотугар тылланар, саҥата сайдар бириэмэтигэр

сөптөөх болҕомто уурумуна, оҕо хойутаан саҥарара элбээтэ.

Оҕо саҥа тылланар кэмигэр кинини кытта элбэхтик

кэпсэттэххэ эрэ оҕо бириэмэтигэр саҥарар, бэйэтин

санаатын этинэр буолар. Онон иитээччи оҕо саҥарар саҥата

толору сайдарыгар араас ньымалары көрдүүр, хасыҺар,

дьаныһар.

Уруһуй дьарыгар үөрэтэр

биир ньымабынан оҕоҕо

аналлаах тылынан уус-уран

айымньыны туһаныы буолар.



Хоһооҥҥо, остуоруйаҕа, таабырыҥҥа о.д.а тылынан

айымньыга баар уус-уран уобарас эмиэ туһунан

көрдөрүнньүк (наглядность) буолар. Тус туһунан тас

көстүүлэрин, майгыларын тылынан ойуулаан кэпсиир.



Уус-уран айымньыны хоһоонноохтук ааҕыы оҕо

санаатын көнньүөрдэр, иэйиитин уһугуннарар, айар

дьоҕура арылларыгар тоҕоос биэрэр.



Хайа баҕарар бөлөххө, сааһыттан тутулуга суох

дьарыгы таабырынтан саҕалыахха сөп. Таабырыҥҥа

таайтарыллар уобарас ордук чаҕылхайдык тус уратыта,

көрүҥэ, быһыыта ойууланар.

Холобур, сайын бороҥ, кыһын маҥан, от-мас

аһылыктаах, өрүүтүн үргүүк, куруутун куттас баар үһү?

Бу КУОБАХ атын кыыллартан уратыта ойууланна.



Оҕо эрдэттэн билэр да, билбэт да уобарастарын

өйүгэр- санаатыгар уһугуннарар сыалтан кылгас

хоһооннору, оҕолорго аналлаах тэттик айымньылары

дьарыкка туһанар олус тоҕоостоох.



Тылынан уус- уран айымньы уобарас өҥүн-дьүһүнүн,

быһыытын-таһаатын, майгытын-сигилитин ойуулуур

түгэннэрин оҕо хараҕар чопчу көрөр.





Айымньыга ойуулааһын толору бэриллибэтэх да эбит

буоллаҕына, оҕо бэйэтэ ситэрэн-хоторон хараҕар ойуулаан

көрөр, өйүгэр оҥорон көрөр дьоҕура чочуллар.







Улахан бөлөх оҕолоругар сорудаҕы арыый

уустугурдабыт. Ойуулуур уобарастарын тас көрүҥүн,

быһыытын, майгытын бэйэлэрэ тылынан дьүһүйэн

этэллэригэр. Маны оонньуу эбэтэр ыйытыкка эппиэт,

кэпсэтии быһыытынан хоһоон, остуоруйа формалаан

интэриэс тардыахха сөп.



Ооҕуй

Львов Ростислав

Ооҕуй бороҥ дьүһүннээх,

Аҕыс уhун атахтаах,

Онон-манан харахтаах,

Күүстээх курдук көрүҥнээх.

Сэбирдэхтэхтэр быыстарыгар

Дьиэтин туттан олорор,

Илим өрөр салгыҥҥа

Аhылыгын хабарга.



Мин куоскам

Саяна Михайлова

Миэнэ куоскам

Пушок диэн,

Бороҥ өҥнөөх сирэйдээх,

Иhэ маҥан, атахтара эмиэ бороҥ.

Пушок биирдэ тэлгэhэҕэ

Үрүмэччи туппута,

Кини кыhыл өҥнөөҕүн

Куоскам манаан көрбүтэ.

Сымнаҕастык туппута

Бииргэ оонньуон баҕарбыта,

Сыыhа-халты туттарбыта

Үрүмэччи көппүтэ. 



Уруhуй

Сивцев Эрчим

Ыраас, маҥан илииhи

Ойуулаары ылабын,

Араас өҥнөөх кыраасканы

Талан, талан туттабын.

Кыраhыабай буоллун диэн

Кыhанабын мин куруук.

Табыллыбыт ойуубун

Таптаан мин өр көрөбүн.



Доҕор

Сайыына Константинова

Ытыс саҕа кырачаан,

Мэник, хамсыыр кутурукчаан

Миэнэ чугас доҕорум

Ааттыын кини Доҕорум.

Сүүрэр-көтөр, элэстэнэр,

Эргичиҥниир, эккэлиир,

Үүтү иhэр, тот сылдьар

Онтон үөрэр, арыт үрэр.

Улааттаҕын аайы кини дьоhун,

Харабыл бэрдэ буолуо,

Бултуо-алтыа, көмөлөһүө

Туhалаах Доҕор буолуо.



Кэмпиэт

Марина Лебедева

Мип-минньигэс

Амтаннаах,

Мааны суулаах,

Араас өҥнөөх,

Кыра аата

Кытаанах,

Эмэн сииргэ

Эриэккэс,

Оҕо бары

Сөбүлүүр,

Сиэпкэ уктан

Өрүү сиир.

Кэмпиэт кэhии,

Кэмпиэт бэлэх,

Кэмпиэт күндү,

Мааны ас!





Хас биирдии оҕо бэйэтин уруһуйдуур уобараһыгар

сыһыанын көрдөрөр.





Оҕолор үлэлэрин түмүгэр бэйэлэрин санааларын этэллэр,

ордук быһыыта-таһаата табыллыбыт, ордук өҥө- дьүһүнэ

чаҕылхай, сурааһыннара чуолкай, тупсаҕай үлэни ордорон

талаллар.



Ойуулуур-дьүһүннүүр сатабылларга үөрэнэн оҕолор айар

кыахтара, дьоҕурдара сайдар…



Түмүккэ

Уус-уран айымньыны тоҕоостоохтук оҕону

сайыннарыыга туһаннахха:

• билиитэ-көрүүтэ кэҥиир;

• тыла-өһө сайдар;

• ойуулуур-дьүһүйэр уйулҕатыгар олохсуйан, олох туһунан

өйдөбүлүгэр кустук өҥө дьэрэкээн укулааты уурар дии

саныыбын.









Болҕомтоҕут иһин махтал!


